
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Annotatsiya. Ushbu maqolada O‘zbekiston iqtisodiyotida kichik biznes subyektlariga soliq imtiyozlarini qo‘llashning 
zamonaviy mexanizmlari, ularning iqtisodiy rivojlanishga ta’siri hamda imtiyozlar orqali tadbirkorlik faoliyatini 
rag‘batlantirish samaradorligi yoritilgan. Shuningdek, bandlikni oshirish, investitsiyalarni jalb etish, ishlab chiqarish 
xarajatlarini kamaytirish va raqamli xizmatlar yordamida soliq ma’murchiligini soddalashtirish bo‘yicha amaliy jihatlar 
o‘rganilgan va tahlil qilingan.

Kalit so‘zlar: soliq imtiyozlari, kichik biznes, tadbirkorlik, soliq yuklamasi, bandlik, investitsiyalar, rag‘batlantirish.

Abstract. This article examines current mechanisms for applying tax incentives to small businesses in the Uzbek 
economy, their impact on economic development, and the effectiveness of stimulating entrepreneurial activity through 
these incentives. It also explores and analyzes the practical aspects of increasing employment, attracting investment, 
reducing production costs, and simplifying tax administration using digital services.

Keywords: tax incentives, small business, entrepreneurship, tax burden, employment, investment, incentives.

Аннотация. В данной статье рассматриваются современные механизмы применения налоговых льгот к малому 
бизнесу в экономике Узбекистана, их влияние на экономическое развитие и эффективность стимулирования 
предпринимательской активности посредством этих льгот. Также изучаются и анализируются практические 
аспекты увеличения занятости, привлечения инвестиций, снижения производственных издержек и упрощения 
налогового администрирования с использованием цифровых услуг.

Ключевые слова: слова: налоговые льготы, малый бизнес, предпринимательство, налоговое бремя, занятость, 
инвестиции, льготы.

K I R I S H 
O‘zbekiston iqtisodiyotida amalga oshirilayotgan chuqur islohotlarning muhim yo‘nalishlaridan biri — kichik 

biznes va xususiy tadbirkorlikni qo‘llab-quvvatlash, xususan ularning soliq yukini kamaytirish va soliq tartiblarini 
soddalashtirishdir. Kichik biznesning YAIMdagi ulushi, bandlikni ta’minlashdagi o‘rni hamda hududlar iqtisodiy 
faolligidagi roli soliq imtiyozlarining zarurligini yanada oshirmoqda.

2022–2026 yillarga mo‘ljallangan Yangi O‘zbekistonning taraqqiyot strategiyasida soliq siyosatini 
liberallashtirish, tadbirkorlik uchun qulay soliq muhiti yaratish va kichik biznes subyektlarini qo‘llab-quvvatlash 
ustuvor vazifa sifatida qayd etilgan [1].

Shuningdek, kichik biznes va xususiy tadbirkorlikni rivojlantirishning huquqiy asoslari mamlakatimizda 
izchil shakllangan. Soliq imtiyozlarining qo‘llanilishi, imtiyozli kreditlash tizimi, tadbirkorlik huquqlarining 
himoyasi, shu jumladan biznes-ombudsman institutining joriy etilishi ushbu sohaning barqaror rivojlanishiga 
xizmat qilmoqda.

Mazkur yondashuv amalda soliq imtiyozlarining shakllari va ularni qo‘llash mexanizmlarini takomillashtirishni 
talab qiladi.

M A V Z U G A  O I D  A D A B I Y O T L A R  T A H L I L I 
Soliq imtiyozlarining iqtisodiy o‘sishni rag‘batlantirishdagi o‘rni iqtisodiyot nazariyasi va amaliy 

tadqiqotlarda keng muhokama qilingan. Klassik iqtisodiy maktab vakillari soliq yengilliklarini investitsion faollikni 
kuchaytiruvchi omil sifatida ko‘rgan bo‘lsa, zamonaviy tadqiqotlar ularning bandlik, innovatsiyalar va kichik 
biznes raqobatbardoshligiga ta’sirini ham o‘rganadi.

I. Shumpeterning innovatsion rivojlanish nazariyasi bo‘yicha, tadbirkor “yangilik yaratuvchi kuch” sifatida 
iqtisodiy o‘sishning asosiy harakatlantiruvchi omilidir, soliq yengilliklari esa ushbu innovatsion jarayonning 
tezlashishiga xizmat qiladi [2]. Shu nuqtayi nazardan, soliq imtiyozlari kichik biznesning yangi texnologiyalarni 
joriy etishiga, mahsulotlarni diversifikatsiya qilishiga va raqobat ustunligi shakllanishiga yordam berishi mumkin.

R. Xizrich tadbirkorlik faoliyatida resurslardan samarali foydalanishni asosiy mezon sifatida ko‘rib, soliq 
yukining kamayishi biznesning qiymat yaratish salohiyatini oshirishini ta’kidlaydi [3]. Uning fikricha, soliq 
imtiyozlari nafaqat moliyaviy yengillik, balki strategik boshqaruv vositasi sifatida ham xizmat qiladi.

Zamonaviy tadqiqotlarda soliq imtiyozlari va kichik biznes rivoji o‘rtasidagi bog‘liqlik keng o‘rganilgan. 
Masalan, OECD tadqiqotlarida kichik biznesni qo‘llab-quvvatlashga qaratilgan soliq mexanizmlari investitsion 
faollik, innovatsion faoliyat va eksport hajmiga ijobiy ta’sir ko‘rsatishi aniqlangan [4]. Jahon banki ekspertlari 
esa soliq imtiyozlarining samarasi ularning maqsadli guruhlarga to‘g‘ri yo‘naltirilishi va boshqaruvning shaffofligi 
bilan chambarchas bog‘liq ekanini qayd etadi [5].

Markaziy Osiyo davlatlari bo‘yicha olib borilgan tadqiqotlarda soliq yengilliklari kichik biznesning 
rasmiylashtirilgan sektoriga o‘tishini tezlashtirishi, bandlikni oshirishi va hududlar iqtisodiy faolligini kuchaytirishi 
ko‘rsatilgan. Xususan, O‘zbekiston bo‘yicha A. Vakhabov va M. Juraevning ishlari soliq imtiyozlarining 
iqtisodiyotda strukturaviy o‘zgarishlarni qo‘llab-quvvatlashdagi o‘rnini asoslab beradi [6].

Ko‘plab iqtisodiy adabiyotlar soliq imtiyozlarining biznes resurslaridan samarali foydalanish, kapital 
aylanishini tezlashtirish va yangi tadbirkorlik subyektlarining bozorga kirishini qulaylashtirishdagi ahamiyatini 
ta’kidlaydi [7]. Bu esa soliq imtiyozlarining aynan kichik biznes uchun strategik ahamiyatga ega ekanini 
ko‘rsatadi.

T A D Q I Q O T  M E T O D O L O G I YA S I 
Tadqiqotda quyidagi usullar qo‘llanildi: tahliliy yondashuv – soliq imtiyozlarining mazmuni, turlari va huquqiy 

asoslari o‘rganildi; qiyosiy tahlil – O‘zbekiston tajribasi xalqaro amaliyot bilan solishtirildi; empirik tahlil – kichik 
biznesning real soliq yuklamasi va moliyaviy natijalariga baho berildi; iqtisodiy modellash – soliq imtiyozlarining 
bandlik va investitsiyalarga ta’siri baholandi.

Tadqiqotning metodologik asosida tadbirkorlik sub’yektlarining iqtisodiy salohiyatini oshirish, davlat 
tomonidan qo‘llab-quvvatlashning ta’sirini tahlil qilish va investitsiya jarayonlarini baholash yotadi.

T A H L I L  V A  N A T I J A L A R
Soliq imtiyozlarining qo‘llanilishi va ularning iqtisodiy ta’siri. O‘zbekiston soliq tizimida kichik biznes 

subyektlari uchun bir qator imtiyozlar joriy etilgan. Ular quyidagilardan iborat: yillik aylanmasi ma’lum miqdordan 
oshmagan tadbirkorlar uchun yagona soliq to‘lovi tizimi; ayrim yangi tashkil etilgan korxonalar uchun soliqdan 
vaqtinchalik ozod etish; ijtimoiy soliq stavkasini pasaytirish; eksport qiluvchi kichik bizneslar uchun qo‘shimcha 
rag‘batlantirishlar; texnopark rezidentlariga soliq va bojxona imtiyozlari.

Ushbu imtiyozlarning iqtisodiy ta’siri quyidagilarda namoyon bo‘lmoqda:
•	 operatsion xarajatlar qisqaradi, foyda normasi oshadi;
•	 ishchilar soni ko‘payadi, chunki yengil soliq yuklamasi ish haqi fondini kengaytirish imkonini beradi;
•	 jamg‘arilgan mablag‘lar investitsiyaga yo‘naltiriladi;
•	 yangi korxonalar ochilishi jadallashadi;
•	 kreditga layoqatlilik ortadi, chunki soliq yukining pasayishi barqaror daromad bazasini yaratadi.
Kichik biznes subyektlariga soliq imtiyozlarining turlari va ularning iqtisodiy ta’siri.

Soliq imtiyozi turi Mazmuni Kichik biznesga iqtisodiy ta’siri



M U H A N D I S L I K  VA  I Q T I S O D I Y O T

451

2025-yil, dekabr.  № 12-son

Yagona soliq to‘lovi (YST)
Kichik biznes uchun bir nechta soliq 
o‘rniga yagona soliq to‘lovi joriy 
etiladi.

Soliq yuklamasi kamayadi, hisob-kitoblar 
soddalashadi, biznes yuritish xarajatlari 
qisqaradi.

Soliqdan vaqtinchalik ozod 
etish (tax holidays)

Yangi tashkil etilgan korxonalar 
bir muddat ayrim soliqlardan ozod 
qilinadi.

Boshlang‘ich kapitalni jamlash osonlashadi, 
yangi korxonalar soni oshadi, investitsiya 
muhitiga ijobiy ta’sir qiladi.

Ijtimoiy soliq stavkasining 
pasaytirilishi

Kichik korxonalar uchun ish 
beruvchilar to‘laydigan ijtimoiy soliq 
miqdori kamaytiriladi.

Ishchi yollash rag‘batlanadi, bandlik oshadi, ish 
haqi fondi kengayadi.

Exportga yo‘naltirilgan 
korxonalar uchun imtiyozlar

Tovarlarni eksport qiluvchi kichik 
biznes subyektlari uchun qo‘shimcha 
soliq yengilliklari taqdim etiladi.

Eksport hajmi oshadi, valyuta tushumi 
ko‘payadi, raqobatbardoshlik kuchayadi.

Texnoparklar va EIZ 
rezidentlari uchun 
imtiyozlar

Innovatsion va texnologik korxonalar 
soliq va bojxona imtiyozlariga ega 
bo‘ladi.

Yangi texnologiyalar joriy etiladi, innovatsion 
ishlab chiqarish kengayadi, startaplar tez 
rivojlanadi.

Raqamli soliq ma’murchiligi 
(e-hisobot, e-litsenziya)

Soliq hisobotlari va ro‘yxatdan o‘tish 
jarayonlari onlayn shaklda amalga 
oshiriladi.

Ma’muriy yuk kamayadi, vaqt tejaladi, biznes 
jarayonlari tezlashadi va shaffoflik oshadi.

Manba: muallif tomonidan tahlillar asosida tayyorlangan.

Yuqoridagi jadvalda kichik biznes subyektlari uchun qo‘llaniladigan soliq imtiyozlarining asosiy turlari va 
ularning iqtisodiy natijalari tizimli ravishda yoritilgan.

Birinchidan, yagona soliq to‘lovi (YST) kichik biznes uchun eng muhim yengilliklardan biridir. U bir nechta 
soliq turlarini yagona to‘lovga birlashtirib, buxgalteriya hisobini soddalashtiradi va operatsion xarajatlarni 
sezilarli darajada kamaytiradi. Natijada kichik biznesning moliyaviy barqarorligi oshadi.

Ikkinchidan, soliqdan vaqtinchalik ozod etish kabi imtiyozlar boshlang‘ich davrda korxonalar duch keladigan 
moliyaviy bosimni kamaytiradi. Ishlab chiqarish jarayonini yo‘lga qo‘yish uchun zarur bo‘lgan resurslarni jamlash 
imkoniyati kengayadi, bu esa yangi firmalarning tezroq shakllanishiga olib keladi [6].

Uchinchidan, ijtimoiy soliqning kamaytirilishi bandlikning oshishiga bevosita hissa qo‘shadi. Ish 
beruvchilarning xarajatlari qisqargani uchun ular ko‘proq xodimlarni yollay oladi, bu esa mehnat bozorining 
faolligini kuchaytiradi.

To‘rtinchidan, eksportga yo‘naltirilgan tadbirkorlarga beriladigan soliq yengilliklari xalqaro bozorlarga 
chiqishni rag‘batlantiradi. Bu esa kichik biznesning tashqi savdodagi ulushini oshirib, valyuta tushumi orqali 
iqtisodiy barqarorlikni mustahkamlaydi.

Beshinchidan, texnoparklar va erkin iqtisodiy zonalardagi soliq imtiyozlari innovatsion korxonalar uchun 
strategik ahamiyat kasb etadi. Bunday hududlarda ishlovchi kichik biznes subyektlari ishlab chiqarishga ilg‘or 
texnologiyalarni tez joriy etishi, ilmiy izlanishlarni tijoratlashtirishi va startaplar rivoji uchun muhim platformaga 
ega bo‘ladi.

Oltinchidan, raqamli soliq ma’murchiligi kichik biznes uchun eng samarali chora-tadbirlar qatoriga kiradi. 
Soliq hisobotlarini onlayn topshirish, litsenziya va ruxsatnomalarni elektron shaklda olish tadbirkorlarning 
vaqtini tejab, ma’muriy bosimni kamaytiradi va biznes jarayonlarining shaffofligini oshiradi.

Umuman olganda, soliq imtiyozlarining turli shakllari kichik biznes subyektlari uchun moliyaviy yukni 
yengillashtiradi, investitsiya faoliyatini kengaytiradi, ishlab chiqarish samaradorligini oshiradi va bandlik o‘sishini 
ta’minlaydi. Ularning bir-birini to‘ldiruvchi xususiyati milliy iqtisodiyotning barqaror va muvozanatli rivojlanishiga 
xizmat qiladi .

Hududiy ko‘rsatkichlar ta’siri ko‘radigan bo‘lsak, turli hududlarda soliq to‘lovi farq qiladi. Chunki daromad 
manbai ham turlichadir.

2024-yil soliq imtiyozlaridan foydalanayotgan kichik bizneslarning YAIMdagi ulushi tarmoqlar kesimida 
farqlanadi. Qishloq xo‘jaligida imtiyozlar deyarli barcha mayda subyektlarni qamrab olgan bo‘lsa, xizmat 
ko‘rsatish sohasida soliq yengilliklari yangi xizmatlar segmentlarini kengaytirgan. Sanoat tarmoqlarida esa 
texnoparklar va erkin iqtisodiy zonalardagi imtiyozlar ishlab chiqarishni rag‘batlantirmoqda.

Soliq imtiyozlarining o‘zaro bog‘liqligi, ya’ni soliq imtiyozlari:
•	 imtiyozli kreditlarga layoqatni oshiradi;
•	 biznes-inkubatorlar va akseleratorlarda rivojlanayotgan startaplar uchun qulay moliyaviy muhit yaratadi;
•	 raqamli xizmatlar orqali soliq ma’murchiligini soddalashtiradi;
•	 loyihalarda kichik biznesning ishtirokini kengaytiradi.



M U H A N D I S L I K  VA  I Q T I S O D I Y O T

452

2025-yil, dekabr.  № 12-son

Biroq bir qator masalalar mavjud: ayrim tadbirkorlar soliq imtiyozlaridan foydalanish tartibini yetarlicha 
bilmaydi; soliq ma’murchiligidagi ayrim byurokratik cheklovlar saqlanib qolgan; imtiyozlarning samaradorligini 
baholash tizimi to‘liq takomillashmagan.

X U L O S A  V A  T A K L I F L A R
Tahlillar shuni ko‘rsatadiki, kichik biznes subyektlariga soliq imtiyozlarini qo‘llash iqtisodiy o‘sishning muhim 

omillaridan biridir. Soliq yengilliklari:
•	 tadbirkorlik faoliyatini sezilarli darajada rag‘batlantiradi;
•	 yangi ish o‘rinlari yaratadi;
•	 investitsiyalar oqimini faol oshiradi;
•	 kichik biznesning raqobatbardoshligini mustahkamlaydi.
Yuqoridagilarni hisobga olib, quyidagi takliflarni berish mumkin:
Soliq imtiyozlaridan foydalanish tartibi bo‘yicha tadbirkorlar uchun amaliy qo‘llanmalar yaratish — bu 

imtiyozlardan foydalanishdagi tushunmovchiliklarni kamaytiradi.
Kichik biznesning soliq yuklamasini tahlil qiluvchi “Soliq barometri” tizimini joriy etish — soliq siyosatining 

samaradorligini real vaqt rejimida baholashga imkon beradi.
Mahalliy hokimliklar huzurida “Soliq imtiyozlari bo‘yicha konsultativ markazlar” tashkil etish — tadbirkorlarga 

tezkor maslahat va ko‘makni ta’minlaydi.
Raqamli soliq xizmatlarini yanada kengaytirish va ularni soddalashtirish — soliq ma’murchiligidagi ortiqcha 

vaqt va xarajatlarni qisqartiradi.
Innovatsion startaplar uchun soliq tatillarini (tax holiday) joriy etish — yuqori texnologiyali loyihalarning tez 

rivojlanishiga xizmat qiladi.

Xulosa qilib aytganda, kichik biznes subyektlariga soliq imtiyozlarini qo‘llash iqtisodiy faollikni 
oshirish, bandlikni kengaytirish, yangi loyihalarni rag‘batlantirish va milliy iqtisodiyot raqobatbardoshligini 
mustahkamlashda hal qiluvchi omil bo‘lib xizmat qilmoqda. Bu esa mamlakatning uzoq muddatli iqtisodiy 
istiqbolini belgilashda muhim ahamiyat kasb etadi.

